
Pilar Rojo traspasa a Presidencia da CALRE ao titular
do Consello Rexional de Lombardia co reto de seguir
traballando para reforzar a influencia dos
parlamentos rexionais

e “Mellorar a dimensidon rexional en Europa a través da
integracion das rexibns con poder lexislativo no
funcionamento das institucidons europeas”, foi o obxectivo da
CALRE 2014 presidida por Pilar Rojo

e Condena o ataque integrista contra a revista Charlie Hebdo e
reitera que “nada ninguén nos fara retroceder un apice na
defensa de dereitos esenciais como a liberdade de expresion”

Santiago, 13 de xaneiro de 2014.- A presidenta do Parlamento de
Galicia, Pilar Rojo, traspasou hoxe ao titular do Consello Rexional de
Lombardia (Italia) Raffaele Cattaneo, a Presidencia da Conferencia
de Asembleas Lexislativas Rexionais Europeas (CALRE) co reto de
continuar traballando para reforzar a influencia dos 74 parlamentos
rexionais integrados nesta organizacion.

Pilar Rojo sinalou que a propia Comision Europea recofieceu no
inicio do mandato de 2014 “a xerarquizacion de prioridades
politicas como base dunha Union mellor e con obxectivos mais
claros sO pode funcionar se procede dunha asociacion entre as
institucions europeas e os estados membros”.

No traspaso formal da Presidencia da CALRE, celebrado na sede do
Consello Rexional de Lombardia, en Milan, puxose de manifesto que
a organizacion que aglutina aos parlamentos rexionais europeos
constitie, a xuizo de Rojo Noguera, “un elemento clave para dotar
a Europa de lexitimidade democratica, xa que representa o nivel
de goberno mais préoximo aos cidadans”.

Balance

Ao facer balance sobre o traballo desenvolvido como presidenta
da CALRE 2014, Pilar Rojo apuntou que o seu obxectivo consistiu en
promover a democracia, os dereitos humanos e unha gobernanza
de proximidade encamifiada a “mellorar a dimensidén rexional en
Europa a través da integracion das rexions con poder lexislativo no
funcionamento das institucidons europeas”.

O establecemento de iniciativas de cooperacidon con outras
institucions traduciuse en negociacions avanzadas co Comité das
Rexions para acadar un maior peso da CALRE no seu
funcionamento interno.

No ambito internacional, desde a Presidencia da CALRE 2014
impulsaronse as relacions institucionais coa rede de parlamentos
rexionais de Brasil (UNALE); coa Confederacion de parlamentos das
Américas (COPA); co Foro Comunitario de representantes dos
consellos locais de Taiwan (TCF); coa Alianza de Conselleiros Locais
Xaponeses; e coa Conferencia Nacional das Lexislaturas Estatais
(NCSL) de Estados Unidos. Representantes destas organizacions
participaron na Asemblea Xeral da CALRE celebrada en Santiago
de Compostela en novembro pasado.

“Na Union Europea —afirmou Pilar Rojo-, as autoridades rexionais e
locais gozan dun maior recofiecemento para facer fronte aos retos
actuais, especialmente a través do exercicio do principio de
subsidiariedade”. Sen embargo, “queda moito por facer, en
particular & hora de participar no procedemento lexislativo europeo
desde as suas fases previas”.

Protagonismo para os parlamentos rexionais

Por iso, Pilar Rojo volveu reclamar un maior protagonismo para 0s
parlamentos rexionais que, “deberian formar parte activa no
proceso a hora de destacar as especificidades de cada territorio e
preservar as suas competencias”.

De cara ao novo periodo de programacion financeira da UE 2014-
2020, a CALRE debera traballar tamén “polo uso efectivo dos
fondos destinados as suas rexions na busqueda do equilibrio social,
en particular apoiando aos mozos e loitando pola igualdade de
Xxénero”, apuntou Pilar Rojo.

Outro dos retos apuntados pola presidenta sainte da CALRE pasa
por acadar unha “correcta aplicacion” do principio de
subsidiariedade, asi como “promover o traballo en rede para
favorecer o intercambio de informacion” para a mellora das boas
practicas.

Europa “non pode claudicar” ante o terrorismo

Pilar Rojo condenou o “vil ataque” perpetrado a semana pasada
en Paris contra a revista Charlie Hebdo e apuntou que Europa “non
pode claudicar” ante a ameaza do terrorismo.

“Valores como o respecto mutuo e a tolerancia, sobre os que se
sustenta esta Europa nosa, unida na diversidade -afirmou Rojo
Noguera-, deben seguir alentando a convivencia pacifica, pero
tameén deben servirnos de acicate para reiterar aos fanaticos que
nada nin ninguén nos fara retroceder un apice na defensa de
dereitos esenciais como a liberdade de expresion, a igualdade e
outros tantos, froitos dun esforzo de séculos que non podemos tirar
pola borda”.

Logo de exercer a Presidencia anual da CALRE durante 2014, a
Presidenta do Parlamento de Galicia desempefiara en 2015 a
Vicepresidencia da Conferencia de Asembleas Lexislativas
Rexionais Europeas.

Saudos, Gabinete de Comunicacion do Parlamento de Galicia.

